Atebol i Dduw

Darllen: Rhufeiniaid 2:16
“……fydd Duw yn cael y Meseia Iesu i farnu cyfrinachau pawb”

Darllen: Hebreaid 4:12 -13
“12 Mae neges Duw yn fyw ac yn cyflawni beth mae’n ei ddweud……... Mae'n barnu beth dyn ni’n ei feddwl ac yn ei fwriadu. 13 Does dim byd drwy'r greadigaeth gyfan yn gallu cuddio oddi wrth Dduw. Mae e’n gweld popeth yn glir. A dyma’r Duw ydyn ni i gyd yn atebol iddo.”
Cwestiynau i ysgogi trafodaeth, a chanllawiau ateb. 
1. Pa air/ferf sy’n cael ei ddefnyddio yn y ddau darlleniad?
Barnu
2. Nodwch 4 peth dyn ni’n ddysgu am Dduw o’r adnodau.
Bydd Duw yn barnu. 

Nid oes posib cuddio dim oddi wrth Dduw.

Mae neges Duw (ac felly Duw) yn fyw. 

Mae pawb ar wyneb y ddaear yn atebol i Dduw.

3. Beth mae’n olygu i fod yn atebol i Dduw?
Byddwn yn gorfod rhoi cyfri am bopeth dyn ni wedi wneud tra’n fyw (Datg.20:12). Y peth pwysicaf fydd ein hateb i’r cwestiwn “Beth wnaethon ni â Iesu Grist?”
4. Pryd fyddwn ni’n cael ein barnu?
Mae’r Beibl yn dweud bydd Iesu Grist yn dod ar ddiwedd amser i farnu pawb (2 Tim. 4:1). Mae’r Beibl yn dweud nifer o weithiau y bydd Iesu Grist yn dod yn ôl, ac na fydd unrhyw un yn gallu gwadu mai Ef ydy mab Duw.
5. Sut fydd Duw yn delio â ni ar y diwrnod yna? 
Bydd Duw yn gwahaniaethu rhwng y rhai sydd wedi credu yn ei Fab a’r rhai sydd wedi ei wrthod (Datguddiad 20:13-15). I’r rhai sydd wedi credu bydd bywyd am byth yn y nefoedd yn wobr. Ond diwedd dychrynllyd fydd i bob un sydd wedi gwrthod Iesu Grist (Datguddiad 21:6-8).

6. Oes rhywun yn gallu ein helpu ni? 
Iesu Grist, Mab Duw gafodd ei yrru i’r byd i farw drosom ni, ac yn ein lle ni ar y groes. Cafodd popeth drwg, pob pechod, ei roi arno Ef. Er ei fod yn hollol lân a pherffaith, dioddefodd yn erchyll er mwyn i bob un sy’n credu ynddo gael bywyd am byth yn y nefoedd hefo Duw. 
Am fod Duw mor bur a sanctaidd nid yw’n gallu edrych ar bechod, rhaid oedd cael aberth digonol dros bechodau’r holl fyd. Iesu Grist oedd yr aberth yma. Dydy Duw ddim eisiau gweld neb yn mynd i uffern a dioddef am byth, mae o eisiau i bawb gredu ynddo a chael y bywyd gorau sy’n bosib ei gael. (Ioan 3:16; 2 Pedr 3:9)

